
 

 

 

UDHËZIME PER PLOTËSIMIN DHE DËRGIMIN E KËRKESAVE ME POSTË 

ELEKTRONIKE 

 

Shërbimi i Azilit do të pranojë nëpërmjet postës elektronike kërkesa që kanë të bëjnë me aktet  e 

mëposhtme: 

 

 Kërkesë për ndryshimin e të dhënave bazë  
 

 Kërkesë për ndryshimin e të dhënave të komunikimit (nr.telefoni, adresë) 
 

 Kërkesë për shtyrjen ose përshpejtimin e intervistës personale të programuar 
 

 Kërkesë për depozitim të dokumentave plotësuese 
 

 Kërkesë për dhënien e kopjeve të dosjes 
 

 Kërkesë për veçimin e dosjeve 
 

 Kërkesë vërtetimi të stadit të aplikimit (për fazën në të cilën ndodhet procedura ose pas 
ndryshimit të të dhënave të kartës së identitetit, ose për arsye  të skadimit të Lejes të Qëndrimit 
të mëparshme, ose  humbjes,  ose vjedhjes) 

 

 Kërkesë për ndihmë juridike 
 

Nga faqja e internetit të Shërbimit të Azilit do të zgjidhni llojin e kërkesës në gjuhën që dëshironi të 

depozitoni aplikimin (http://asylo.gov.gr/). Kërkesa do të depozitohet pranë Zyrës së Azilit të 

vendbanimit tuaj. Adresën elektronike të Zyrës kompetente në të cilën duhet të dërgoni kërkesën tuaj, 

do ta gjeni gjithashtu në faqen e internetit të Shërbimit të Azilit (http://asylo.gov.gr/?page_id=83).  

http://asylo.gov.gr/
http://asylo.gov.gr/?page_id=83


 

 

 

 

Do të keni mundësinë që të ruani në kompjuterin/ telefonin tuaj kërkesën elektronike në mënyrë që ta 

përpunoni ose/ edhe ta printoni.  

 

Në kërkesë duhet të plotësoni të dhënat tuaja personale (numrin e çështjes dhe numrin e dosjes 

personale, mbiemrin dhe emrin me gërma latine) brenda kuadratit që ekziston në kërkesë, në mënyrë 

që të mundësohet identifikimi juaj nga Shërbimi. Plotësoni gjithashtu numrin e telefonit tuaj të 

komunikimit, që të kemi mundësi të komunikojmë me ju nëse është e nevojshme  për çështje që kanë të 

bëjnë me kërkesën tuaj, si edhe adresën e postës suaj elektronike në të cilën do të merrni informacione 

mbi ecurinë e kërkesës suaj. Adresa e postës elektronike duhet të përbëhet nga gërma latine.  

Të dhënat tuaja do t’i plotësoni me saktësi ashtu sikurse  shkruhen në Kartën e Aplikuesit për Mbrojtje 

Ndërkombëtare që ju është dhënë nga Shërbimi. 

 

 

 
 

Në vazhdim do të plotësoni kërkesën, ose duke zgjedhur përgjigjen e përshtatshme nga listat e 

përgjigjeve të shfaqura, ose duke shkruar përgjigjen e duhur në kuadratin e përcaktuar 



 

 

 

 

Aty ku do të shikoni kuadratin me shigjetën e zezë, do të klikoni mbi  shigjetën në mënyrë që të shfaqen   

zgjedhjet dhe të përzgjidhni të përshtatshmen. 

  

Ndërsa aty ku do të shikoni kuadratet si më poshtë, do të klikoni brenda kuadratit  dhe do të shkruani 

përgjigjen tuaj.      

 

 

Sapo të përfundoni plotësimin e kërkesës suaj, do ta printoni, do ta firmosni, do ta skanoni dhe do ta 

ruani në formë PDF të shkallës gri (greyscale) dhe të pasqyruar qartë me emërtimin e mëposhtëm:          

 

Për kërkesën e ndryshimit të të dhënave bazë, skedari PDF do të ketë emërtimin 

AitisiAllagisVasikwnStoixeiwn 

Për kërkesën e ndryshimit të të dhënave të komunikimit (nr.telefoni/ adresë) skedari  PDF do të ketë 

emërtimin AitisiAllagisStoixeiwnEpikoinwnias  

Për kërkesën e shtyrjes së intervistës personale të programuar,  skedari PDF do të ketë emërtimin  

AitisiAnavolis  ndërsa për kërkesën e përshpejtimit të intervistës AitisiEpispeusis 

Për kërkesën e depozitimit të dokumentave plotësuese, skedari PDF do të ketë emërtimin 

KatathesiEggrafwn 



 

 

 

Për kërkesën e veçimit  të dosjeve, skedari PDF do të ketë emërtimin  AitisiDiaxwrismouFakelwvn 

Për kërkesën për vërtetimin e stadit të aplikimit   AitisiVevaiwsisKatastasis 

Për kërkesën për  dhënien e  kopjeve të dosjes  AitisiAntigrafwvn 

Për kërkesën për ndihmë juridike AitisiNomikiSindromi      

Përsa i  përket kërkesës për kopje të dosjes, ju informojmë se, për arsye të mbrojtjes të të dhënave tuaja 

personale, nuk ju dërgojmë me postë elektronike kopje të dosjes dhe për rrjedhojë duhet të paraqiteni   

pranë Shërbimit, pasi t'ju jetë caktuar një takim, me qëllim që t'i merrni në dorëzim. Nëse keni avokat , 

mund t’i dërgojmë në adresën elektronike të avokatit tuaj, pasi të na ketë dërguar me postë kërkesën të 

shoqëruar nga një kopje e kartës së identifikimit profesional  të avokatit dhe autorizimin tuaj origjinal 

ndaj tij me njehsim të nënshkrimit tuaj. 

Dokumentat që dëshironi të depozitoni pranë Shërbimit nëpërmjet postës elektronike duhet të jenë në 

formë PDF gjithashtu të shkallës gri (greyscale) dhe të pasqyruara qartë në mënyrë që të jetë i 

mundshëm leximi i tyre. Do të duhet të emërtoni me gërma latine dokumentin që dëshironi të 

depozitoni duke deklaruar përmbajtjen e tij  (p.sh çertifikatë martese ose libër familjar).  

Theksohet se, gjatë paraqitjes suaj të ardhme pranë Shërbimit, duhet të keni me vete edhe  dokumenta 

që ndoshta i keni dërguar më parë me mënyrë elektronike (origjinalet  nëse ndodhen në zotërimin tuaj) 

dhe të cilat do t'ju kërkohen nga nënpunësi kompetent për përfundimin e  shqyrtimit të kërkesës suaj.  

Si  përfundim , do të dërgoni kërkesën  me dokumentat  shoqëruese  në adresën e postës elektronike të 

zyrës kompetente duke vendosur detyrimisht si temë fjalën Aitisi  dhe numrin e çështjes suaj të azilit. 

Kërkesat që depozitohen nga  avokatë  ose këshilltarë të aplikantëve duhet  detyrimisht të shoqërohen 

nga autorizimi përkatës  me njehsim të nënshkrimit.  

 

 


